COFNODION PWYLLGOR ARIANNOL CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  12.01.22
1.1  YMDDIHEURIADAU
Cyng. Steffan Chambers (Is-Gadeirydd), Edward Williams, Kathleen Aikman, Evan Owen, Eryl Jones Williams.
1.2  PRESENNOL
Cyng. Sian Edwards (Cadeirydd), John Ellis Williams, Sion Ifor Williams, John Ceri Evans, Edward Griffiths,  MikeTregenza.
1.3  COFNODION
Derbyniwyd cofnodion o gyfarfod Rhagfyr 7ed 2021 fel rhai cywir.
1.4  MATERION YN CODI O’R COFNODION

‘Roedd dim materion yn codi o’r cofnodion.
1.5  MATERION YN CODI
 A    Panel Cyfrifiad Annibynnol
Adroddodd y Clerc bod yn rhaid arwyddo ffurflen gan bob Cynghorydd ynglyn ar uchod eto eleni. Mae angen rhestru bob rheol sydd yn cael ei mabwysiadu yn cofnodion y Cyngor ag os bydd rheol taliadau ar gyfer costau yn cael ei mabwysiadu bydd angen i’r Cynghorwyr sydd DDIM am hawlio costau arwyddo ffurflen yn datgan hyn. Ar ol trafodaeth cytunwyd i fabwysiadu y rheol taliadau ar gyfer costau eto eleni  a cytunwyd bod pawb oedd eisiau hawlio costau yn gwneud hynny ond ei fod yn bwysig bod pawb yn ei anfon yn nol i’r Clerc ar ol ei cwblhau.
B     Cynllun Cyllideb
Dosbarthwyd copiau o’r uchod yn dangos y gwahaniaethau yn y gwariant a oedd wedi cael ei wneud i fyny hyd at y 31ain o Ragfyr 2021 ers dechrau Ebrill 2021 a beth oedd wedi cael ei glustnodi yn y cynllun cyllideb hyd at diwedd mis Rhagfyr i bob aelod oedd yn bresennol.  Adroddwyd bod £42,316.88 (a oedd yn cynnwys gwariant o gronfa y Cadeirydd ar costau banc) wedi cael ei wario ers cychwyn y flwyddyn ariannol newydd a bod hyn yn £11,221.66 o wariant yn llai na oedd wedi cael ei glustnodi yn y gyllideb am y flwyddyn. Aeth yr aelodau drwy y gwahaniaethau yn y gwariant a oedd wedi cael ei wneud a beth oedd i lawr ar y cynllun cyllideb fesul un. Cytunwyd i dderbyn yr uchod.
C     Polisi Asesiad Risg Ariannol y Cyngor
Dosbarthwyd copiau o’r uchod i bob aelod a oedd yn bresennol a gafodd bob eitem a oedd arno ei drafod arwahan. Penderfynwyd derbyn y polisi hwn. Cytunodd y Cyng. Michael Tregenza ofyn yng nghyfarfod blynyddol y clwb peldroed oes oedd y postiau goliau yn cael eu harchwilio yn rheolaidd.
D    Adolygu Cyflog y Clerc

Adroddwyd bod yr item hon wedi cael ei rhoi ar yr agenda ar gais yr Aelodau yng nghyfarfod diwethaf y Cyngor. Adroddodd y Clerc ei bod heb gael codiad cyflog ers mis Ebrill 2011 a pryd hynny ychwanegwyd £5.75 i’w chyflog. Cytunodd yr Aelodau i godi cyflog y Clerc o £2,205 y flwyddyn i £3,360 y flwyddyn (ond bydd treth cyflog yn cael ei dynnu allan o’r swm hwn) oherwydd y ffaith bod ddim ychwanegiad wedi cael ei wneud gyda’r cyflog ers gymaint o amser. Hefyd cytunwyd i roi y mater hwn ar yr agenda yn flynyddol adeg yma o’r flwyddyn.
E    Cynnal Cyfarfodydd Hibryd
Adroddwyd bod y mater hwn wedi cael ei roi ar yr agenda oherwydd bod rhai Aelodau eisiau cyfarfod yn rhithiol a rhai eraill wyneb yn wyneb ag felly oedd angen sefydlu cynnal cyfarfodydd hibryd a fyddai yn gost ychwanegol i’r Cyngor. Fe gafwyd diweddariad gan y Cyng. Michael Tregenza ynglyn a beth oedd ei angen i gynnal cyfarfod o’r fath 

ag hefyd fe ddatganodd y byddai yn well defnyddio microsoft teams yn lle zoom i’r cyfarfodydd hyn. Cytunodd y Cyng. Tregenza gyflwyno argymhelliad o beth sydd ei angen ag o le i gael yr offer angenrheidiol ag hefyd cytunwyd i gael cwpwrdd i’r teledu ar y wal.
F    Etholiad Cynghorau Cymuned Mai 2022

Adroddodd y Clerc ei bod wedi derbyn e-bost gan yr Adran Etholiadol, Cyngor Gwynedd yn hysbysu yr Aelodau oherwydd bod etholiadau yn cael eu cynnal yn mis Mai 2022 bod yn rhaid i bob Cyngor Tref a Chymuned glustnodi £1,500 - £2,000 yn eu cyllideb rhag ofn byddai etholiad yn cael eu gynnal yn eu Cyngor Cymuned.
G   Cyllideb y Cyngor am y flwyddyn 2022/23
Dosbarthodd y Trysorydd gopiau o gyfrifon y Cyngor i fyny at y 31ain o Ragfyr 2021 i bob aelod er mwyn iddynt gael gweld beth oedd y sefyllfa ariannol. Fe gafwyd trafodaeth ynlgyn ar mater uchod a penderfynwyd fod amcangyfrif o’r gwariant canlynol gan y Cyngor am y flwyddyn ariannol nesa - insiwrant y Cyngor £2,200, cyflog y Clerc £3,360, 
costau y Clerc £1,920, treth ar gyflog y Clerc £441, Cyfrifydd y Clerc £204, cyfieithydd £1,800, cyfraniadau £2,000, Hamdden Harlech ac Ardudwy £11,063.70, Ambiwlans Awyr Cymru £500, neuadd bentref £6,000, torri gwair y mynwentydd £3,500, torri gwair y llwybrau £1,500, torri gwair cae peldroed £1,620, torri gwair bob man arall £3,000, costau fynwent £3,500, trwsio offer parc chwarae newydd £5,000, biniau halen £300, rhent y cae peldroed £52, goleuadau a coed nadolig £500, meinciau £1,000, costau y Cyngor £200, Un Llais Cymru £300, amrywiol £1,000, llogi y neuadd bentref £300, cyfraniad i gadw toiled Talybont yn agor £4,000, archwiliad y parciau chwarae £150, cynnal a chadw y potiau blodau yn Talybont £320, gwefan y Cyngor £150, datblygu maes parcio £6,000, archwilwyr £650, potyn argyfwng £1,500, costau banc £100, etholiad Cyngor Cymuned £2,000. Cytunwyd i roi y parc chwarae ar agenda mis nesa.
H     Precept y Cyngor am y flwyddyn 2022/23
Fe dderbyniwyd llythyr gan Gyngor Gwynedd ynglyn ar mater uchod.  Ar ol trafod y gyllideb a rhagweld beth fyddai gwariant y Cyngor am y flwyddyn ariannol nesa, penderfynwyd gadael y precept  ar £50,000. 
1.6   ADRODDIAD Y TRYSORYDD 

Adroddodd y Trysorydd bod £43,890.00 yn y banc, £4,569.75 yn y cyfrif wrth gefn a £69.60 yng nghyfrif y Cadeirydd.
Anfonebau angen eu talu ers y cyfarfod diwethaf 

Mrs Annwen Hughes   -  £147.00 (cyflog) + £142.14 costau = £289.14
Cyllid a Thollad              - £110.20  - treth ar gyflog y Clerc 

Mr. Edward Griffiths   -     £60.00  - tocio cangen coeden

Mr. Nigel Ferguson      -  £112.00  - cynnal y wefan

Derbyniadau ers y cyfarfod diwethaf 
Pritchard a Griffiths - £215.00 – claddu y diweddar Mrs Alice Elizabeth Amey (llwch)
Anfonebau wedi eu talu ers y cyfarfod diwethaf

Catrin Soraya Williams –  dim – gwasanaeth cyfieithu

Adroddodd y Trysorydd ei bod wedi derbyn datganiadau banc yn dangos y costau banc am y mis diwethaf a bod HSBC yn codi £5.00 y mis fel tal am warchod cyfrif y Cadeirydd cytunodd yr Aelodau i gau y cyfrif hwn ac arwyddwyd y ffurflen pwrpasol.

Adroddodd y Trysorydd bod y Cyngor wedi dan wario £11,221.66 ers cychwyn y flwyddyn ariannol hon hyd at y 31ain o Ragfyr 2021 ag ei bod yn rhagweld byddai £45,907.40 yn cael ei gario drosodd ar y 31ain o Fawrth 2022. Rhaid cofio hefyd bydd o leiaf £2,620.20 o wariant angen ei wneud erbyn diwedd Mawrth 2022 a ddim ond £133.55 i ddod 
i mewn (ar hyn o byrd) ag byddai gan y Cyngor wariant sylweddol i’w wneud yn ystod y flwyddyn ariannol nesaf 2022/23 oherwydd bod £11,063.70 wedi cael ei glustnodi ar gyfer Hamdden Harlech ac Ardudwy a £4,000 wedi cael ei glustnodi  i Gyngor Gwynedd fel cyfraniad y Cyngor i gadw y toiled cyhoeddus yn agored yn Talybont, £6,000 fel cyfraniad ariannol i bwyllgor y neuadd bentref ag hefyd hwyrach bydd y gwaith o ddatblygu y maes parcio wedi ei gychwyn sydd yn gwneud cyfanswm o £21,063.70 heb gynnwys ddim gwariant arall fyddai y Cyngor yn ei wneud. Felly wrth gofio y byddai hwyrach £45,907.40 yn cael ei gario drosodd a bod y precept wedi cael ei gadael ar £50,000 (£45,907.40 + £50,000 = £95,907.40 - £21,063.70 = £74,843.70) hwyrach bydd y Cyngor yn iawn gyda’i gwariant am y flwyddyn ariannol 2022/23.  Bydd yr Aelodau yn gallu gweld y rhagolygon ariannol am y flwyddyn i ddod yn well diwedd Mawrth 2022. 
MATERION A DRAFODWYD AR OL Y PWYLLGOR CYLLID
CEISIADAU CYNLLUNIO

Diddymu Cytundeb Adran 106 (Meddiannaeth Lleol) ynghlwm i Ganiatâd Cynllunio NP5/58/72B dyddiedig 23/07/2014 - 3 Tan y Foel, Dyffryn Ardudwy (NP5/58/72M)
Gwrthwynebu y cais hwn oherwydd eu bod o’r farn bod y ty hwn wedi ei adeiladu I fod yn dy fforddiadwy I fobl lleol

Newid defnydd o dŷ (Dosbarth Defnydd C3) yn uned gwyliau sengl a trosi’r gweithdy ynghlwm yn gegin yn cynnwys ffenestri to newydd - Bennar Fawr, Dyffryn Ardudwy (NP5/58/641A)
Ddim sylwadau I’w gwneud ar y cais hwn ond bod ganddynt bryder ynglyn a mwy o drafnidiaeth yn mynd ar hyd y ffordd gul ag hefyd bod diffyg ymgynghori wedi bod efo trigolion lleol.
Datganodd y Cyng. John Ellis Williams ddiddordeb yn y cais uchod ac fe arwyddwyd dogfen Datgan Buddaint Personol ganddo a ni chymerodd ran yn y drafodaeth.

GOHEBIAETH 
Llywodraeth Cymru

Wedi derbyn llythyr gan yr uchod yn hysbysu y Cyngor mae y swm priodol o dan Adran 137(4)(a) o Ddeddf Llywodraeth Leol 1972, Gwariant Adran 137 y Terfyn ar gyfer 2022/23 fydd £8.82 yr etholwr.  Adroddodd y Clerc y rhif o diweddaraf o etholwyr sydd genni yw 1,195 ag felly mae gan y Cyngor hawl i gyfranu hyd at £10,539.90 i gyrff allanol.
Cyngor Gwynedd – Adran Priffyrdd
Wedi derbyn llythyr gan yr adran uchod yn hysbysu y Cyngor, fel ychwanegiad i’r gwasanaeth cynnal yn y gaeaf byddant yn darparu halen i’r biniau halen pwrpasol sydd yn y gymuned yn ddi-dal o hyn allan.

